
J.nr.: 01.31.06/22-00982 

 

Tallimanngornermi ulloq 3. juni 2022 Aningaasaqarnermut Akileraartarnermullu 

Ataatsimiititaliap aalajangiinera pillugit Naalakkersuisunut ilisimatitsissut 

Politiit angallataata (SISAK) Kalaallit Nunaanni Aalisarsinnaanermut Akuersissutinik 

Nakkutilliisoqarfimmit pisiarineqarnissaanut atugassanik Konto pingaarneq 80.00.01-imit 

nuussinissamut sillimmatinit atuisussanngortitsineq. Ataatsimiititaliap suliaa nr. 

01.31.06/22-00982.  

”Naalakkersuisut inassuteqaatigaat, 

 Konto pingaarnermi nuussinissanut sillimmatinit, suliniut nr. 80.800 aningaasaliissutit 8,3 

mio. kr.-nik appartinneqassasut, aamma 

 konto pingaarnermi 85.90.01 Kalaallit Nunaanni Aalisarsinnaanermut Akuersissutinik 

Nakkutilliisoqarfimmut nakkutliinnermi angallatit nutaat, suliniut nr. 61.004 KANUAANA-mut 

angallatinik nutaanik pissarsineq, aningaasaliissutit 6,5 mio. kr-nik qaffanneqassasut, aamma 

 konto pingaarnermi 51.01.05 Kalaallit Nunaanni Aalisarsinnaanermut Akuersissutinik 

Nakkutilliisoqarfik aamma Piniarnermik Nakkutilliisoqarneq 2022-mi aningaasaliissutit 1,8 

mio. kr-nik qaffanneqassasut.” 

 

Aningaasaqarnermut Ataatsimiititaliap oqaaseqaatai apeqqutaalu 

Matumani ilassutitut aningaasaliissuteqarnissamik qinnuteqaatikkut Politiit siusinnerusukkut 

angalllatigisimasaata SISAK-p KANUAANA-mut pisiarineqarnissaa kissaatigaa:  

1. Periarfissanik allanik Naalakkersuisut ujartuisimappat taamaattoqarpallu qanoq 

ujartuisoqarsimava? 

2. Qinnuteqaammi takuneqarsinnaavoq 2022-p affaani kingullermi angallatip 

ingerlanneqarneranut 1,8 mio. koruunit atorneqassasut. Oqaatigineqanngilarli angallat 

qaqugu atulissanersoq, oqaatigineqarlunili angallat allanngortiterneqassasoq, 

nutarterneqassasoq il.il. Angallatip qaqugu atulersinnaanera Naalakkersuisut 

naatsorsuutigivaat? 

3. Angallatip qanoq sivisutigisumik atorneqarsinnaanissaa Naalakkersuisut naatsorsuutigaat, 

tassami tamatumani angallat pisoq atornikoq pineqarmat? 

Aningaasaqarnermut Akileraartarnermullu Ataatsimiititaliap taamatuttaaq ilassutitut 

aningaasaliissutitut suliamut 21/953-mut aalajangiinini malugeqqussavaa, tassanimi 

suliassaqarfinnut suliamut tunngatillugu aalajangiinermi pineqartunut pilersaarutit 

aningaasalersuinissamullu periarfissat ataatsimiititaliap ujartormagit. Aalajangiinermut 

matumunnga atatillugu pilersaarutit aningaasalersuisinnaanermullu periarfissat killiffiannik 

paasitinneqarnissaminik ataatsimiititaliaq kissaateqarpoq. 

 

Aningaasaqarnermut Ataatsimiititaliaq aalajangiinera 

Qulaani allassimasutut oqaaseqaateqarlunilu apeqquteqarluni Naalakkersuisunit inassuteqaatit 

Aningaasaqarnermut Akileraartarnermullu Ataatsimiititaliap akuerai. 

 

Ataatsimiititaliaq sinnerlugu 

Aningaasaqarnermut Akileraartarnermullu Ataatsimiititaliap siulittaasua 


